
Gair gan y Gweinidog

Un o’r siaradwyr yng Ngŵyl Greenbelt ym mis Awst oedd Richard Rohr (www.cacradicalgrace.org )
Americanwr, offeiriad, yn perthyn i urdd y Ffransisiaid. Mae ei bencadlys yn Albuquerque yn New Mexico. Calon ei weledigaeth yw cyplysu myfyrdod a defosiwn a gwasanaethu eraill - nid fod dim newydd yn hynny. Mae gweddi a gwasanaeth yn mynd law yn llaw, neu fel arall dim ond un dimensiwn sydd i’n Cristnogaeth ni, ac mae’n crefydd yn anghyflawn. Nid rhyfedd felly iddo alw’i ganolfan yn Alburquerque yn Centre for Action and Contemplation. Dwi’n son amdano oherwydd mae Richard Rohr am i bobl Prydain ac Iwerddon gael y cyfle i  rannu yn ei waith a chael eu hysbrydoli gan ei weledigaeth. Ac mae e wedi dewis gwneud hynny o ganolfan newydd sy’n cael ei datblygu nid nepell o Gasnewydd. Mae’r ganolfan ym Melin Llansôr yng Nghaerllion (www.ac-uk.org/home ). Medden nhw are eu gwefan, We are you. If you: are a person of deep religious faith for whom faith is an integral and satisfying part of your life;  carry on with devotional practice, but it all seems a bit hollow somehow; are someone who really hasn’t got a clue, but is interested in deep questions; feel damaged or let down by your contact with conventional church structures; think that religion is a damaging influence in people’s lives. Dwi ddim yn gwybod amdanoch chi, ond dwi wedi dod ar draws pobl y tu fewn a’r tu allan i’n capeli ni sy’n teimlo fel yna. Gobeithio bod, ac y bydd, Mynydd Seion yn agored i bawb sy’n chwilio am Gristnogaeth sy’n berthnasol i fywyd yr unfed ganrif ar hugain.
Newyddion

Llongyfarchiadau i Aidan Maher ar redeg ei hanner marathon cyntaf yng Nghaerdydd ar 17 Hydref, a hynny mewn 2 awr 10 munud. Roedd Aidan yn codi arian i Barnados – a dyw hi ddim yn rhy hwyr i chi ei gefnogi.

Bydd tymor Lloches Nos Casnewydd yn dechrau eto cyn bo hir. Bydd noson hyfforddi i’r rhai sy’n dymuno gwirfoddoli yn y Lloches Nos y gaeaf hwn yn yr Abundant Life Centre, Lower Dock Street, Tachwedd 16 a 20. Cewch fwy o fanylion  gan Sian Howley neu ffoniwch 01633 243235 neu e-bostiwch <info@newportnightshelter.org>
Mae Aled Pickard yn codi arian ar gyfer Wola Nani lle bu’n gweithio am chwe mis yn gynharach eleni. Gallwch gefnogi trwy brynu cardiau arbennig y mae Aled wedi’u cynhyrchu. Bydd y cardiau ar gael yn y capel dros yr wythnosau nesaf. 
Diolchgarwch
“Byddwch yn rhan o’r gwynt sy’n cyfnewid y cynhaeaf hwn” oedd thema’n Cwrdd Diolchgarwch ni eleni. Diolch unwaith eto i gymorth Cristnogol am ddarparu deunydd addoli amserol. Cafodd geifr dipyn o sylw, gan eu bod yn allweddol i gynnal bywyd cymunedau fel y gwelsom yn y sleidiau PowerPoint. Tybed ai dyma’r tro cyntaf i gynulleidfa Gymraeg ganu “Oes gafr eto?” mewn oedfa, yn enwedig, ar awgrym y plant, rhai porffor, gwyn a brown? Mae’r fendith a ddefnyddiwyd i gloi’r oedfa yn werth ei gweddïo eto: ‘Bydded i Dduw ein bendithio, y Creawdwr sy’n gweithio’n barhaus trwy newid, y Crist a ddaeth i rannu ac i newid ein bywydau ni, yr Ysbryd sy’n symud yn y byd ac yn ei newid. Bydded i Dduw ein bendithio ni, yma, yn awr, ac am byth. Amen.’
Pwyllgor
Cyfarfu’r Pwyllgor Gwaith a’r Cyngor nos Fercher, 8 Medi i roi sylw pellach i drefniadau dathlu Mynydd Seion 175. Mae nifer o bobl wedi bod yn gweithio’n galed ac mae’n diolch yn fawr iddynt. Dyma sydd wedi’i drefnu: 
Nos Iau, 25 Tachwedd:

7.30 Darlith gan yr Athro John  Gwynfor Jones (Athro Emeritws ym Mhrifysgol Caerdydd) ‘Crefydd a Chymdeithas yng Nghasnewydd a'r Cyffiniau yn oes Fictoria’. Bydd offer cyfieithu ar y pryd, felly dewch a’ch cyfeillion di-Gymraeg.
Dydd Sadwrn 4 Rhagfyr: 
10.00- 1.00 Bore Coffi ac Arddangosfa

 7.00 Cyngerdd yng nghwmni’r delynores Meinir Heulyn a doniau Casnewydd a’r Fro
Dydd Sul 5 Rhagfyr: 
10.30 Oedfa’r Dathlu. Pregethir gan y Parchg Dewi Myrddin Hughes

7.00 “Meseia’r Bobl”. Arweinydd Alun Guy. Organydd Martin Jones
Bydd llyfr yn adrodd ychydig o hanes y capel yn cael ei gyhoeddi a chomisiynwyd mygiau arbennig i nodi’r achlysur. Bydd y mygiau’n cael eu gwerthu am £5 yr un. 

Gan i ni dderbyn nawdd gan Ŵyl Casnewydd 2010 bydd y digwyddiadau yn rhad ac am ddim. Ond am resymau diogelwch mae gofyn i bawb archebu tocynnau.   www.newport.gov.uk/newportfestival/?event=welshHome 

Dewch i gyd i gefnogi’r digwyddiad hanesyddol hwn ac i ymuno yn y dathlu. Defnyddiwch y taflenni cyhoeddusrwydd i roi gwybod i gynifer ag sy’n bosib am yr hyn sydd wedi’i drefnu.
Os oes gennych luniau neu unrhyw beth yn ymwneud â gorffennol y capel, dewch â nhw ar gyfer yr arddangosfa.
Cyfundeb

Cynhaliwyd cyfarfod o Gyfundeb Dwyrain Morgannwg yn Y Tabernacl, Porthcawl ar 20 Hydref. Y siaradwr gwadd oedd Y Parchg D Andrew Lenny, Llywydd yr Undeb a gweinidog Seion, Aberystwyth. Bu’n siarad eto ar destun ei anerchiad yng Nghyfarfodydd Blynyddol yr Undeb: Yr Ysbryd Glân - Nerthol fel y Gwynt.  "Drwy’r Ysbryd Glân daw Crist i fyw ynom a phrydferthu’n bywydau a grymuso’n tystiolaeth fel credinwyr ac eglwysi. Gweddïwn yn daer ar i ni fel eglwysi ac fel unigolion fod yn agored i arweiniad yr Ysbryd Glân – yr Adnewyddwr sy’n bywiocau ffydd. Boed i ni ddyheu ar i’r Ysbryd Glân weithio ynom.” 

Cwpan Ryder - ôl nodyn
Ar ôl y blynyddoedd o baratoi a’r miliynau a wariwyd mae’r cyfan yn hanes bellach. Prin yw’r sylw a roddwyd i Samuel Ryder ei hunan. Gwerthwr hadau oedd e, Cristion o argyhoeddiad dwfn, athro ysgol Sul ac roedd hefyd yn Annibynnwr. Ar ol cael cyngor gan ei feddyg yn 1907 i chwilio am ffordd i ymlacio, aeth i siarad â’i weinidog, Y Parchg Frank Wheeler, gweinidog Eglwys Gynulleidfaol Trinity yn St Albans. Awgrymodd y gweinidog chwarae pum twll o golff. Mae’r gweddill yn hanes!  
Darlleniadau Tachwedd



Ar Ddyletswydd
       
7: Daniel 7.1-3,15-18




Mair a Dafydd 
        
14: Eseia 12

21: Jeremeia 23.1-6




Derek a Sian
28: Eseia 2.1-5                                                          Geraint a Marian
Oedfaon Tachwedd (Y Sul am 10.30)
7: Allan Pickard (Cymundeb)
14: Derwyn Morris Jones
21: Allan Pickard
28: Dafydd Lloyd
Cysylltu

Y Gweinidog: Allan Pickard - 15 Ffordd y Gollen, Ton-teg, Pontypridd, CF38 1TA.

Ffôn:  01443 204057 / 07963844045  e-bost: gweinidog.bms@talktalk.net  
Yr Ysgol Sul:  Siân Howley (421427)

Tîm addoli: Elin Maher (243700) a Siân Howley

Pulpud: Elin Maher 
Trysorydd: Sian Howley
Gair y Mis
Ymddeolodd Desmond Tutu o fywyd cyhoeddus yn ddiweddar. Bu’n was da a ffyddlon i’w Arglwydd ac yn ysbrydoliaeth i lawer ohonom. Dyma ddau ddyfyniad o’i eiddo:
1) When the missionaries came to Africa they had the Bible and we had the land. They said "Let us pray." We closed our eyes. When we opened them we had the Bible and they had the land.”
2) We may be surprised at the people we find in heaven. God has a soft spot for sinners.
His standards are quite low.






